
GOUVÈNÈ CUOMO DEZIYEN SERGIO PANEQUE KÒM CHÈF BIWO ACHA POU 
BIWO SÈVIS JENERAL 

     
Jodi a, Gouvènè Andrew M. Cuomo te anonse li deziyen Sergio Paneque kòm Chèf Biwo Acha 
nan Biwo Sèvis Jeneral [Office of General Services (OGS)] Eta New York.    
 
Gouvènè Cuomo di konsa, “Mwen kontan resevwa Sergio Paneque nan administrasyon mwen an 
kòm Chèf Biwo Acha, kote li pral enpòtan nan reyalize rantabilite ak ekonomi lajan pou 
kontribiyab yo nan plizyè kalite kontra. Anpil eksperyans li genyen pral enpòtan pou amelyore 
rezilta yo pou gouvènman Eta New York ak gouvènman lokal yo, epi pou reyalize objektif 
MWBE ak asire yon teren jwèt ki gen menm nivo pou tout biznis ki gen kontra avèk Eta a.” 
 
Manm Komisyon OGS, RoAnn M. Destito, di konsa, “Anba transfòmasyon sèvis acha Gouvènè 
Cuomo nan eta a, nou gen anpil fyète lè nou itilize metòd kontra ki tounèf ak estratejik, pandan n 
ap respekte angajman nou pou sous ak biznis prefere ki pou fanm yo ak  minorite yo. Sergio 
Paneque se yon dirijan yo rekonèt toupatou nan peyi a nan itilizasyon sous estrateji ak acha epi li 
gen kalifikasyon egzat ak eksperyans ki nesesè pou mennen nou nan pwochen nivo efikasite ak 
plis ekonomi lajan pou Eta a ak pou patnè gouvènman lokal la.” 
 
Antan Chèf Biwo Acha, Mesye Paneque pral alatèt New York State Procurement (NYS Pro), 
yon antrepriz OGS, epi l ap responsab  pou sipèvize kontra eta a pou machandiz ak sèvis debaz 
yo, kontinyasyon aplikasyon pratik estratejik modèn pou achte nan sous, ak eksplwatasyon 
pouvwa acha eksepsyonèl leta pou asire gouvènman eta a ak gouvènman lokal yo ak lòt itilizatè 
otorize yo tankou òganizasyon non-komèsyal, ap resevwa pi bon valè pou lajan yo. 
 
Nan mwa janvye 2011, Sergio Paneque te jwenn nominasyon li kòm Chèf Akizisyon pou Vil 
New York nan Depatman Sèvis Administratif Vil la.  Anba kalite dirijan Mesye Paneque, Vil 
New York te kapab idantifye plizyè opòtinite enpòtan pou ekonomize lajan nan plizyè kalite 
metòd, tankou gwoupman kontra yo ak negosyasyon. Li te alatèt pwojè enpòtan k ap kontinye 
chanje acha sèvis vil la nèt, tankou pwojè itilizasyon sous estratejik ak yon analiz depans ki te fè 
pouvwa acha enpòtan vil la reyalize anpil ekonomi lajan. 
 
Edna Wells Handy, Manm Komisyon Depatman Sèvis Administratif Vil la pou Vil New York, di 
konsa, “Dosye briyan reyalizasyon Sergio fè li apwopriye yon fason ideyal pou vin alatèt Sèvis 
Acha Eta New York. Avèk kalite dirijan li ak angajman li, Sergio te ede sèvis acha Vil New 
York vin menm pi efikas, rantab epi konsantre sou kliyan, epi se rezon sa a ki fè li se pi bon 

chwa a pou sipòte kolaborasyon Eta a ak Vil la epi pou reyalize pi gwo efikasite ak ekonomi 
lajan pou kontribiyab yo.”  
 
Anvan sa a, Mesye Paneque te sèvi kòm Direktè Administrasyon Sèvis Acha ak Byen Imobilye 
nan Depatman Teknoloji Michigan. Kòm Chèf Acha pou Eta Michigan, Mesye Paneque te alatèt 
acha machandiz ak sèvis, epi li te kontwole yon pòtfolyo ki gen plis pase 1,100 kontra ki te vo 
plis pase $16 milya dola epi li te responsab pou jesyon byen imobilye eta a te posede ak anfème. 
 
Ansyen Gouvènè Michigan, Jennifer M. Granholm, di konsa, “Kòm Direktè Adjwen Prensipal 
ak Chèf Acha, Sergio Paneque te pote yon apwòch ki onèt ak rasyonèl pou refòme pwosesis acha 
Michigan. Sergio te konsantre sou soumisyon konpetitif epi li te ede ogmante opòtinite pou 
nouvo vandè yo fè biznis avèk gouvènman eta a nan fason ki te bay pi bon valè pou kontribiyab 
yo."    
 
Mesye Paneque gen yon Doktora nan Dwa li te resevwa nan Thomas M. Cooley Law School ak 
yon Bakaloreya Espesyalize nan Kontablite ak yon Diplòm Inivèsitè nan Jesyon Konstwiksyon 
Bilding nan Michigan State University. 
 
Mesye Paneque pral antre nan administrasyon an nan dat 7 novanm. Li ranplase John Traylor 
nan OGS ki te jwenn nominasyon li pa twò lontan kòm Kontwolè Finansye Egzekitif Adjwen 
Operasyon nan Biwo Kontwolè Finansye Eta New York. 

